
КОМИ РЕСПУБЛИКАСА ВЕСЬКӦДЛАН КОТЫРЛӦН
Ш У ӦМ
Коми Республика мутасын дінмусянь ветеринарнӧй канму дӧзьӧр збыльмӧдан пӧрадок йылысь 
“Канму контроль (дӧзьӧр) да муниципальнӧй контроль нуӧдігӧн юридическӧй кывкутысьяслысь да ас вылӧ уджалысьяслысь инӧд дорйӧм йылысь” Федеральнӧй оланпас, “Ветеринария йылысь” Россия Федерацияса Оланпас серти Коми Республикаса Веськӧдлан котыр шуис:

1. Вынсьӧдны Коми Республика мутасын дінмусянь ветеринарнӧй канму дӧзьӧр  збыльмӧдан пӧрадок содтӧдын индӧм серти.

2. Тайӧ шуӧмыс вынсялӧ сійӧс официальнӧя йӧзӧдӧм бӧрын дас лун кольӧм мысти.

Коми Республикаса Юралысь

Сыктывкар
2013 вося вӧльгым тӧлысь 12 лун
430 №
ВЫНСЬӦДӦМА

Коми Республикаса Веськӧдлан котырлӧн 

2013 во вӧльгым тӧлысь 12 лунся 430 №-а шуӧмӧн 

(содтӧд)
Коми Республика мутасын 

дінмусянь ветеринарнӧй канму дӧзьӧр збыльмӧдан
ПӦРАДОК
1. Тайӧ Пӧрадокыс урчитӧ Коми Республика мутасын дінмусянь ветеринарнӧй канму дӧзьӧр (водзӧ – дінмусянь канму дӧзьӧр) збыльмӧдӧм вылӧ уполномоченнӧй Коми Республикаса олӧмӧ пӧртысь власьт органлысь удж нуӧдан пӧрадок, дінмусянь канму дӧзьӧр збыльмӧдӧм вылӧ уполномоченнӧй чина йӧзлысь лыддьӧг, налысь уджмогъяс.

2. Дінмусянь ветеринарнӧй канму дӧзьӧр улын гӧгӧрвосьӧ Коми Республикаса ветеринарнӧй дӧзьӧр службалӧн удж (водзӧ – Служба), мый веськӧдӧма сы вылӧ, медым канму власьт органъяс, меставывса асвеськӧдлан органъяс, а сідзжӧ юридическӧй кывкутысьяс, налӧн юрнуӧдысьяс да мукӧд чина йӧз, ас вылӧ уджалысьяс, налӧн уполномоченнӧй петкӧдлысьяс (водзӧ – юридическӧй кывкутысьяс, ас вылӧ уджалысьяс) да граждана  видзчысьӧны корӧмъяс торкалӧмысь, аддзӧны да бырӧдӧны найӧс, мый урчитӧма Россия Федерацияса войтыркостса сёрнитчӧмъяс, “Ветеринария йылысь” Россия Федерацияса Оланпас, мукӧд федеральнӧй оланпас серти да мый примитӧны на серти Россия Федерацияса мукӧд нормативнӧй инӧда актъясӧн, Коми Республикаса оланпасъясӧн да мукӧд нормативнӧй инӧда актӧн ветеринария юкӧнын, индӧм йӧз серти прӧверкаяс котыртӧмӧн да нуӧдӧмӧн, аддзӧм торкалӧмъясысь видзчысьӧм да (либӧ) найӧс бырӧдӧм кузя мераяс примитӧмӧн, мый артыштӧма Россия Федерацияса оланпастэчасӧн, да Службалӧн удж, медым дугдывтӧг видзӧдны да пӧртны олӧмӧ Россия Федерацияса оланпастэчаслысь корӧмъяс ветеринария юкӧнын, анализируйтны да прогнозируйтны, кыдзи канму власьт органъяс, меставывса асвеськӧдлан органъяс, юридическӧй кывкутысьяс, ас вылӧ уджалысьяс да граждана ассьыныс удж збыльмӧдігӧн кутчысьӧны ветеринария юкӧнын Россия Федерацияса оланпастэчаслӧн корӧмъясӧ.

3. Дінмусянь канму дӧзьӧр нуӧдӧ Служба.

4. Дінмусянь канму дӧзьӧрӧн лоӧ ветеринария йылысь оланпастэчаслӧн корӧмъясӧ Коми Республика мутасын кутчысьӧм, мый урчитӧма “Ветеринария йылысь” Россия Федерацияса Оланпасӧн, мукӧд федеральнӧй оланпасӧн да Россия Федерацияса мукӧд нормативнӧй инӧда актӧн Россия Федерацияын ветеринария ладмӧдӧм юкӧнын (водзӧ – быть корӧмъяс).

5. Дінмусянь канму дӧзьӧр нуӧдсьӧ тадзи:

а) канму власьт органъяс, меставывса асвеськӧдлан органъяс, юридическӧй кывкутысьяс, ас вылӧ уджалысьяс да граждана серти прӧверкаяс котыртӧмӧн да нуӧдӧмӧн;

б) аддзӧм торкалӧмъясысь видзчысьӧм да (либӧ) найӧс бырӧдӧм кузя  Россия Федерацияса оланпастэчасӧн артыштӧм мераяс примитӧмӧн;

в) быть корӧмъясӧ кутчысьӧм бӧрся дугдывтӧг видзӧдӧмӧн, канму власьт органъясӧн, меставывса асвеськӧдлан органъясӧн, юридическӧй кывкутысьясӧн, ас вылӧ уджалысьясӧн да гражданаӧн быть корӧмъяс збыльмӧдӧмсӧ анализируйтӧмӧн да прогнозируйтӧмӧн

6. Йитӧдъяслы, кутшӧмъяс йитчӧны дінмусянь канму дӧзьӧр нуӧдӧмкӧд, юридическӧй кывкутысьяс, ас вылӧ уджалысьяс серти прӧверкаяс котыртӧмкӧд да нуӧдӧмкӧд, инмӧны “Канму контроль (дӧзьӧр) да муниципальнӧй контроль нуӧдігӧн юридическӧй кывкутысьяслысь да ас вылӧ уджалысьяслысь инӧд дорйӧм йылысь” Федеральнӧй оланпаслӧн положениеяс.

7. Юридическӧй кывкутысьяс, ас вылӧ уджалысьяс серти ветлӧмӧн непланӧвӧй прӧверка нуӧдсьӧ “Канму контроль (дӧзьӧр) да муниципальнӧй контроль нуӧдігӧн юридическӧй кывкутысьяслысь да ас вылӧ уджалысьяслысь инӧд дорйӧм йылысь” Федеральнӧй оланпаслӧн 10 статьяса 2 юкӧнлӧн 2 пунктса «а» да «б» пунктувъясын индӧм подувъяс серти, татшӧм юридическӧй кывкутысьяслӧн, ас вылӧ уджалысьяслӧн уджалан места кузя прокуратура органъяскӧд сӧгласуйтӧм бӧрын.

8. Службаса чина йӧзӧн, кодъясӧс уполномочитӧма оланпастэчас серти нуӧдны канму дӧзьӧр, лоӧны:

Медыджыд ветеринарнӧй канму инспектор;

Медыджыд ветеринарнӧй канму инспекторӧс вежысьяс;

ветеринарнӧй канму инспекторъяс.

9. Дінмусянь канму дӧзьӧр кузя мероприятиеяс нуӧдны корӧны экспертъясӧс да экспертнӧй организацияясӧс, кутшӧмъясӧс аккредитуйтӧма Россия Федерацияса Веськӧдлан котырӧн урчитӧм пӧрадок серти.

10. Службаса чина йӧзлы колӧ кутчысьны прӧверка нуӧдӧм дырйи дзескӧдӧмъясӧ, мый урчитӧма “Канму контроль (дӧзьӧр) да муниципальнӧй контроль нуӧдігӧн юридическӧй кывкутысьяслысь да ас вылӧ уджалысьяслысь инӧд дорйӧм йылысь” Федеральнӧй оланпаслӧн 15 статьяӧн.

11. Службаса чина йӧзлӧн, кодъясӧс уполномочитӧма нуӧдны прӧверкаяс, дінмусянь канму дӧзьӧр кузя мероприятиеяс нуӧдӧм могысь, эмӧсь инӧдъяс, мый артыштӧма “Канму контроль (дӧзьӧр) да муниципальнӧй контроль нуӧдігӧн юридическӧй кывкутысьяслысь да ас вылӧ уджалысьяслысь инӧд дорйӧм йылысь” Федеральнӧй оланпасӧн.

12. Службаса чина йӧзлы прӧверка нуӧдігӧн:

1) ас кадӧ да тырвыйӧ колӧ збыльмӧдны Россия Федерацияса оланпастэчас серти индӧм быть корӧмъясысь видзчысьӧм, найӧс аддзӧм да бырӧдӧм кузя уджмогъяс;

2) кутчысьны Россия Федерацияса оланпастэчасӧ, канму власьт органъяслӧн, меставывса асвеськӧдлан органъяслӧн, юридическӧй кывкутысьяслӧн, ас вылӧ уджалысьяслӧн да гражданалӧн, кодъяс серти нуӧдсьӧ прӧверка, инӧдъясӧ да оланпас серти интересъясӧ;

3) нуӧдны прӧверка Службаса юрнуӧдысьлӧн, Службаса юрнуӧдысьӧс вежысьлӧн прӧверка нуӧдӧм йылысь тшӧктӧд вылӧ подуласьӧмӧн сійӧс индӧм серти;

4) нуӧдны прӧверка сӧмын служебнӧй уджмогъяс збыльмӧдігӧн, ветлӧмӧн прӧверка  - сӧмын служебнӧй эскӧданпасъяс, Службаса юрнуӧдысьлӧн, Службаса юрнуӧдысьӧс вежысьлӧн прӧверка нуӧдӧм йылысь тшӧктӧдлысь копия петкӧдлӧмӧн, “Канму контроль (дӧзьӧр) да муниципальнӧй контроль нуӧдігӧн юридическӧй кывкутысьяслысь да ас вылӧ уджалысьяслысь инӧд дорйӧм йылысь” Федеральнӧй оланпаслӧн 10 статьяса 5 юкӧнӧн артыштӧм случай дырйи – прӧверка сӧгласуйтӧм йылысь документлысь копия петкӧдлӧмӧн;

5) оз позь сулавны паныд юрнуӧдысьлы, мукӧд чина мортлы либӧ канму власьт органысь, меставывса асвеськӧдлан органысь уполномоченнӧй мортлы, юридическӧй кывкутысьлы, ас вылӧ уджалысьлы да гражданинлы либӧ сылӧн уполномоченнӧй мортлы лоны прӧверка нуӧдӧм дырйи да сетны гӧгӧрвоӧдӧмъяс юалӧмъяс серти, кутшӧмъяс йитчӧны прӧверкакӧд;

6) сетны юрнуӧдысьлы, мукӧд чина мортлы либӧ канму власьт органысь, меставывса асвеськӧдлан органысь уполномоченнӧй мортлы, юридическӧй кывкутысьлы, ас вылӧ уджалысьлы да гражданинлы либӧ сылӧн уполномоченнӧй мортлы прӧверка нуӧдӧм дырйи юӧр да документъяс, кутшӧмъяс йитчӧны прӧверкакӧд;

7) тӧдмӧдны юрнуӧдысьӧс, мукӧд чина мортӧс либӧ канму власьт органысь, меставывса асвеськӧдлан органысь уполномоченнӧй мортӧс, юридическӧй кывкутысьӧс, ас вылӧ уджалысьӧс да гражданинӧс либӧ сылӧн уполномоченнӧй мортӧс прӧверкалӧн бӧртасӧн;

8) босьтны тӧд вылӧ, кор урчитӧны аддзӧм торкалӧмъяс серти примитана мераяссӧ, мыйта торкалан индӧм мераясыс вӧчӧны лёксӧ Россия Федерацияса войтырлӧн культура наследие объектъяслы (история да культура памятникъяслы) природнӧй да техногеннӧй сяма виччысьтӧм лоӧмтор дырйи, а сідзжӧ не лэдзны подулавтӧг дзескӧдны канму власьт органъяслысь, меставывса асвеськӧдлан органъяслысь, юридическӧй кывкутысьяслысь, ас вылӧ уджалысьяслысь да гражданалысь инӧдсӧ да оланпас серти интересъяссӧ;

9) эскӧдны ассьыс вӧчӧмторъяслысь подулалӧмсӧ канму власьт органъясӧн, меставывса асвеськӧдлан органъясӧн, юридическӧй кывкутысьясӧн, ас вылӧ уджалысьясӧн да гражданаӧн Россия Федерацияса оланпастэчасӧн урчитӧм пӧрадок серти найӧс обжалуйтӧм дырйи;

10) кутчысьны прӧверка нуӧдан кадколастъясӧ, мый урчитӧма Россия Федерацияса оланпастэчасӧн;

11) оз позь корны канму власьт органлысь, меставывса асвеськӧдлан органлысь, юридическӧй кывкутысьлысь, ас вылӧ уджалысьлысь да гражданинлысь документъяс да мукӧд юӧр, мый абу артыштӧма Россия Федерацияса оланпастэчасӧн;

12) ветлӧмӧн прӧверка заводиттӧдз юрнуӧдысьлӧн, мукӧд чина мортлӧн либӧ канму власьт органлӧн, меставывса асвеськӧдлан органлӧн уполномоченнӧй мортлӧн, юридическӧй кывкутысьлӧн, ас вылӧ уджалысьлӧн да гражданинлӧн корӧм серти тӧдмӧдны найӧс административнӧй уджаланартлӧн положениеясӧн, мый серти нуӧдсьӧ прӧверка;

13) вӧчны нуӧдӧм прӧверка йылысь гижӧд прӧверкаяслысь учёт нуӧдан журналын;

14) сэтшӧм случай дырйи, кор прӧверка нуӧдігӧн аддзӧма, мый канму власьт орган, меставывса асвеськӧдлан орган, юридическӧй кывкутысь, ас вылӧ уджалысь да гражданин торкалӧма быть корӧмъяс, сетны предписание канму власьт органлы, меставывса асвеськӧдлан органлы, юридическӧй кывкутысьлы, ас вылӧ уджалысьлы да гражданинлы сы йылысь, медым бырӧдны аддзӧм торкалӧмъяссӧ найӧс бырӧдан кадсӧ индӧмӧн да (либӧ) гражданалӧн олӧмлы, дзоньвидзалунлы лёк вӧчӧмысь, звер-пӧткалы, миянӧс кытшалысь гӧгӧртаслы, Россия Федерацияса войтырлӧн культура наследие объектъяслы (история да культура памятникъяслы), канмулӧн безопасносьтлы лёк вӧчӧмысь, а сідзжӧ природнӧй да техногеннӧй сяма виччысьтӧм лоӧмторйысь ӧлӧдӧм кузя мероприятиеяс, а сідзжӧ федеральнӧй оланпасӧн артыштӧм мукӧд мероприятие нуӧдӧм йылысь;

15) сэтшӧм случай дырйи, кор прӧверка нуӧдӧм дырйи аддзӧма быть торкалӧмъяс канму власьт органӧн, меставывса асвеськӧдлан органӧн, юридическӧй кывкутысьӧн, ас вылӧ уджалысьӧн да гражданинӧн, примитны контроль кузя мераяс, кыдзи бырӧдны аддзӧм торкалӧмъяссӧ, ӧлӧдӧны наысь, ӧлӧдӧны гражданалӧн олӧмлы, дзоньвидзалунлы лёк вӧчӧмысь, звер-пӧткалы, миянӧс кытшалысь гӧгӧртаслы, Россия Федерацияса войтырлӧн культура наследие объектъяслы (история да культура памятникъяслы), канмулӧн безопасносьтлы вермана лёктор лоӧмысь, а сідзжӧ природнӧй да техногеннӧй сяма виччысьтӧм лоӧмторйысь, да мераяс, медым татшӧм торкалӧмъяссӧ вӧчысь йӧзлы кывкутны вӧчӧмторйысь;

16) сэтшӧм случай дырйи, кор прӧверка нуӧдігӧн урчитӧма, мый канму власьт органлӧн, меставывса асвеськӧдлан органлӧн, юридическӧй кывкутысьлӧн, сылӧн филиаллӧн, петкӧдланінлӧн, тэчас юкӧдувлӧн, ас вылӧ уджалысьлӧн да гражданинлӧн удж вӧсна, сыӧн уджӧдӧм зданиеяс, стрӧйбаяс, сооружениеяс, жыръяс, оборудование, татшӧмсяма жӧ объектъяс, транспорт средствояс, сыӧн вӧчӧм да вузалӧм вузӧс (вӧчан удж, сетан услугаяс) вӧсна вермас лоны лёктор гражданалӧн олӧмлы, дзоньвидзалунлы, звер-пӧткалы, миянӧс кытшалысь гӧгӧртаслы, Россия Федерацияса войтырлӧн культура наследие объектъяслы (история да культура памятникъяслы), канмулӧн безопасносьтлы, а сідзжӧ вермас лоны природнӧй да техногеннӧй сяма виччысьтӧм лоӧмтор, либӧ татшӧм лёкторсӧ вӧчӧма, сэки дзик пыр (индӧм лоӧмторъяссӧ урчитан лунсянь ӧти уджалан лунысь оз сёрджык) примитны мераяс, кыдзи вӧчны, медым ӧлӧдны лёкторйысь либӧ дугӧдны сійӧс вӧчны да кутшӧмкӧ кад вылӧ сувтӧдны канму власьт органлысь, меставывса асвеськӧдлан органлысь, юридическӧй кывкутысьлысь, ас вылӧ уджалысьлысь да гражданинлысь уджсӧ;

17) юӧртны канму власьт органъяслы, меставывса асвеськӧдлан органъяслы, юридическӧй кывкутысьяслы, ас вылӧ уджалысьяслы да гражданалы кӧть кутшӧм позяна ногӧн сы йылысь, мый вермас лоны лёктор гражданалӧн олӧмлы, дзоньвидзалунлы лёктор, звер-пӧткалы, миянӧс кытшалысь гӧгӧртаслы, Россия Федерацияса войтырлӧн культура наследие объектъяслы (история да культура памятникъяслы), канмулӧн безопасносьтлы, а сідзжӧ природнӧй да техногеннӧй сяма виччысьтӧм лоӧмтор, да найӧс бырӧдан ногъяс йылысь индӧм лоӧмторъяс урчитан лунсянь ӧти уджалан лунысь оз сёрджык.

13. Прӧверкалысь бӧртассӧ оформитӧны прӧверка нуӧдан актӧн, кытчӧ пуктӧны сёрнигижӧдъяс либӧ нуӧдӧм экспертизаяслысь кывкӧртӧдъяс, канму власьт органъясын, меставывса асвеськӧдлан органъясын уджалысьяслысь, юридическӧй кывкутысьяслысь, ас вылӧ уджалысьяслысь да гражданалысь гӧгӧрвоӧдӧмъяс, кодъяс кывкутӧны быть корӧмъяс торкалӧмысь, аддзӧм торкалӧмъяс бырӧдӧм йылысь предписаниеяс да прӧверкалӧн бӧртасъяскӧд йитчӧм мукӧд документ либӧ налысь копияяс. Прӧверкалӧн акт вылӧ подуласьӧмӧн гижӧны прӧверка нуӧдӧм йылысь отчёт, мый вынсьӧдӧ Службаса юрнуӧдысь (юрнуӧдысьӧс вежысь). Прӧверка нуӧдӧм йылысь отчётын пасйӧны прӧверка нуӧдігӧн аддзӧм торкалӧмъяс да мераяс, кутшӧмъясӧс колӧ примитны татшӧм вӧчӧм торкалӧмъяс серти да найӧс вӧчысь йӧз серти.

14. Прӧверкалӧн бӧртас серти Служба примитӧ мераяс, мый артыштӧма “Канму контроль (дӧзьӧр) да муниципальнӧй контроль нуӧдігӧн юридическӧй кывкутысьяслысь да ас вылӧ уджалысьяслысь инӧд дорйӧм йылысь” Федеральнӧй оланпасӧн, мукӧд федеральнӧй оланпасӧн.

15. Дінмусянь канму дӧзьӧр нуӧдӧм кузя Службаса административнӧй процедураяслысь да административнӧй уджлысь кадсӧ да сьӧрсьӧн-бӧрсьӧн мунанногсӧ урчитӧма дінмусянь канму дӧзьӧр нуӧдан административнӧй уджаланартӧн, мый лӧсьӧдӧны да вынсьӧдӧны урчитӧм пӧрадок серти.

16.  Дінмусянь канму контроль нуӧдан бӧртас серти примитӧм решениесӧ позьӧ обжалуйтны Россия Федерацияса оланпастэчас серти.
Вуджӧдіс Кузнецова Н.А., 11 447 пас

роч 12 969 пас

